Gwell na’r angylion

Darllen: Hebreaid 1: 1 – 4

“Yn y gorffennol pell roedd Duw wedi siarad gyda'n hynafiaid ni drwy'r proffwydi. Gwnaeth hyn bob yn dipyn ac mewn gwahanol ffyrdd.”
Cwestiynau i ysgogi trafodaeth, a chanllawiau ateb.
1. Pwy oedd Duw’n ddefnyddio yn y gorffennol pell i siarad â phobl?
Proffwydi – Moses, Elias, Eseia, Jeremeia, Amos ayyb. 
 2 Ond bellach, yn y cyfnod olaf hwn, mae wedi siarad gyda ni drwy ei Fab. Mae Duw wedi dewis rhoi popeth sy’n bodoli yn eiddo iddo fe - yr un oedd gyda Duw yn gwneud y bydysawd. 3 Mae holl ysblander Duw yn disgleirio ohono. Mae e'n dangos i ni’n berffaith sut un ydy Duw. Ei awdurdod pwerus e sy'n dal popeth yn y bydysawd efo'i gilydd! 
2. Sut mae’r awdur yn disgrifio’r Mab yn adnod 3a?
Mae holl ysblander Duw yn disgleirio ohono. Mae e'n dangos i ni’n berffaith sut un ydy Duw.
Ar ôl iddo ei gwneud hi’n bosib i bobl gael eu glanhau o'u pechodau, cafodd eistedd yn y nefoedd, yn y sedd anrhydedd ar ochr dde y Duw mawr ei hun. 4 Roedd wedi ei wneud yn bwysicach na'r angylion. Roedd y teitl roddodd Duw iddo yn dangos ei fod yn bwysicach na nhw.”
3. Beth wnaeth Iesu i ni?
Drwy farw ar y groes, gwnaeth Iesu hi’n bosib i ni gael ein glanhau o’n pechodau.

4. I ble aeth e wedyn?
I’r nefoedd, at Dduw.

5. Beth mae’r adnodau yma’n ddysgu i ni am y Mab?
Trwyddo Ef (Iesu) mae Duw yn siarad nawr. Ganddo Ef mae’r awdurdod dros bopeth, oherwydd dyna yw dymuniad Duw y Tad. Roedd Iesu’n bodoli gyda Duw, roedd e yno pan greodd Duw y byd, a thrwy Iesu daeth y byd i fod. Ynddo Ef, a’i fywyd perffaith lân a phur, mae ysblander Duw yn disgleirio. Mae Duw wedi roi lle anrhydeddus iddo yn y nefoedd, ac mae’r angylion yn gweini arno yno. 

